
Доллар — 63,75

Евро — 66,35
Валютёйы аргъБоныхъёд Хурыскаст — 04,32

Хурныгуылд — 19,20Боны дёргъ — 14,48
Республикёйы гидрометцентр куыд хъусын кёны, афтёмёй абон, 19 майы, уар-

дзён. Уёлдёфы температурё республикёйы — 19-24 градусы хъарм, Дзёуджыхъё-
уы — 21-23 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2022 азы 19 май — зёрдёвёрёны мёйы 19 бон, цыппёрём

Адёмы фидён

КЁСУТ НОМЫРЫ:

......ааллыы ллёёгг ддёёрр...... ййёёххииццёённ ййёё ццааррддыы
ииссттыы сснныыссаанн ккёённыы ёёммёё ййёё ххоонныы ййёё
ааммоонндд:: ччии ёёххццааййыы ххъъёёззддыыггддззииннаадд,, 
ччии ёённёённииззддззииннаадд,, ччии ккаадд ёёммёё нноомм,, 

ччии ххооррзз ббыыннаатт —— ггууыыббыынн 
ёёффссёёсстт ккёёмм ууаа......

ХЪОРОТЫ Дауыт

ДДДДззззыыыыррррддддыыыы   ффффаааарррр нннн

Национ проекты фёлгёты АкциКусёг балц

— Паддзахадон хатдзёгтёгё-
нён аттестацимё бирё рёстёг
нал баззад. Фёлварён ёнтыст-
джынёй радтыны хъуыддаг ёнгом
баст у техникё ёмё специалистты
нывыл куыстимё. Радзур ма нын,
дё хорзёхёй, мах цёттё стём
кампани 2022-йы райдайёнмё,
ёмё куыд цёттё кодтат уёхи?

— Регион ёххёстёй цёттё у пад-
дзахадон хатдзёгтёгёнён аттестаци-
мё. Мах стыр куыст бакодтам, ёмё
фёлварён кампани куы фёуа, уёд
цёстуынгё уыдзысты йё бёрёггё-
нёнтё дёр. Министрады специалист-
тё ёмё дёлуагдонон организацитён
иу ёмё дыууё хатты нё уыд хицёт-
тёгёнён мадзёлттё. Уыдоны спе-
циалисттё ногёй куыстой фёлварён
ёрмёджыты мыхуыры технологийыл.
Уымёй уёлдай, тестгонд ёрцыдысты
организацион ёмё технологон проце-
дурётё, бёрёггонд ёрцыд ифтонг-
гёрзты куыст, уыдонимё компьютер-
ты, принтерты, сканерты ёмё видео-
цёстдарён системёйы куыст дёр. 17
майы уыдзысты хицёттёгёнён кё-
ронбёттён мадзёлттё. 
Ацы аз мах зёрдиаг куыст бакодтам

Иумёйаг паддзахадон фёлварёнмё
фылдёр специалисттё бацёттё кё-
ныны хъуыддаджы. Уыдонён арёзт
ёрцыд ахуыр кёныны бирёкъёпхё-

нон цикл, Мёскуыйё дёр дзы спикер-
тё архайдтой, афтёмёй. Цалдёр
дёсныйадёй эксперттё ацыдысты ин-
тенсивон курсытё Иумёйаг паддза-
хадон фёлварёны цёстдарён барён
ёрмёджыты мидисы фарстаты тых-
хёй. 400 ахуыргёнёджы архайдтой
"ЕГЭ-фёндаг фидёнмё"-йы, зёгъгё,

уыцы проектты, нё регионён сёрма-
гондёй куыстгонд ёрцыд уёлёмха-
сён курс "ЕГЭ-2022”-йы. Ацы аз мате-
матикёйы ёмё уырыссаг ёвзаджы
ахуыргёнджытё сёхёдёг лёвёрд-
той хицёттёгёнён Иумёйаг пад-
дзахадон фёлварён, цёмёй ахуыр-
гёнджыты предметон компетенциты
бёрёггонд ёрцёуа кадаварад ёмё
сыл бакусой. Нё мадзёлтты нын стыр
ёххуыс бакодта Мёскуыйы Ахуырады
хёрзхъёддзинады центр. Уыдоны спе-
циалисттё нын сё фёлтёрддзинад
не 'вгъау кодтой.

— Иумёйаг паддзахадон фёлва-
рёнты исты ивддзинёдтё ис?

— Ницы ивддзинад дзы ёрцыд, ёр-
мёст ивы цёстдарён барён ёрмё-
джыты мидис. Фёлё 2022 азы
Иумёйаг паддзахадон фёлварёны
кампанийы ёппёт миниуджытё зынд-
гонд уыдысты рагацау, уымё мах цёт-
тё кодтам дёргъвётин рёстёг. Фыц-
цаджыдёр, уый баст у уыимё, ёмё
ацы азы рауагъдонтё фыццаг къласёй
фёстёмё ахуыр кодтой астёуккаг
ахуырады Федералон паддзахадон
ахуырадон стандартмё гёсгё. Уымёй
уёлдай, ёппёт ивддзинёдтё дёр
цёудзысты къёпхёнгай цалдёр азы
дёргъы. Хёслёвёрдты фылдёр хай
рауагъдонёй бадомдзысты логикон
хъуыдыкёнынадмё хъусдард, цы ёр-
мёг ём ис, уымёй арёхсын, цыбыр
ныхасёй, иуёндёс азы дёргъы сы-
вёллёттё цёуыл ахуыр кодтой, уы-
мёй пайда кёнын зонын. Ивд ёрцыд
хёслёвёрдты нымёц, стёй фёлва-
рёнты дёргъвётинад. 

(Кёрон 2 фарсыл)

2022 азы Цёгат Ирысто-
ны кусын райдыдта компа-
ниты къорд "Цех". Цёгат
Кавказы федералон зылды
уый у, хёдзары ёмё офисы
дзаума аразёг егъаудёр
куыстуёттёй иу. Йё бёрны
ис ног рацарёзт "Rocca-
mebel" дёр. Фабрикёйы ис
ёппёт хъёугё нырыккон
хъёдгуыстгёнён ифтонг-
гарз. Йё фёзуат у 2500
квадратон метры.
Знон РЦИ-Аланийы

Сёргълёууёг Сергей Ме-
няйло бабёрёг кодта ком-
паниты къорд "Цех". Ёр-
зылд куыстуатыл ёмё йёхи
цёстёй федта, архайд
ёнёкъуылымпытёй цёмёй
цёуа, уымён цы фадёттё
арёзт цёуы, уый.

— Ёрёджы цы пресс-
конференци ацыд, уым дёр
ёй загътон, ныртёккё Цё-
гат Ирыстоны ёххёстгонд
кёй цёуынц 18 инвести-
цион программёйы. Рес-
публикёйы Хицауад йё раз-
мё цы хёстё сёвёрдта,
уыдонёй иу у завод
"Кристалл" Уёрёсейы ба-
зарадмё ракёнын. Цы про-
дукци уадзынц, уый агуырд
цёуы микроэлектроникёйы
ёмё ёндёр къабёзты

дёр. Цы ахсджиаг проектты
кой кодтон, уыдонёй иу у
компаниты къорд "Цех". Цех
схонён дёр ёй нёй, уы-
мён ёмё уый у ёнёхъён
завод, хёдзары ёмё офи-

сы дзауматё кём аразынц,
ахём завод.  Кёй зёгъын
ёй хъёуы, ныртёккё зын-
дзинёдтё дёр ёййафынц,
бирё ёрмёджытё фёса-
рёнтёй кёй истой (пара-

лон, ёддагцъарён хъуымац,
фурнитурё), уый тыххёй, —
загъта республикёйы
Сёргълёууёг. 
Сергей Меняйло зёрдё

бавёрдта, ёппёт уыцы
фарстатё дёр лыггонд кёй
ёрцёудзысты, фабричы
ёнёкъуылымпы куыстён
ёнёмёнг хъёугё
мадзёлттё арёзт кёй ёр-
цёудзён, уымёй.
Ёмё ма йё ныхасмё

бафтыдта:
—  Республикёйы цы

рёвдауёндёттё, скъолатё
ёмё ёндёр ахём социа-
лон инфраструктурё
аразём, уыдонён ёппёт
дзаума дёр "Цех"-ёй куыд
ёлхёной, афтё. Уымёй
дарддёр нё продукци
хъуамё хёццё кёна
Уёрёсейы регионтём ёмё
суанг Белоруссимё дёр.

ХЪОЙБАЙТЫ Галинё
Къамтё систа

ХЪАЙЫРТЫ Дианё

"Республикёйы
цёрджыты 
хъуыдыйён
алкёддёр 

аргъ кёнём..."
Уёрёсейы Федерацийы

иу хай суёвыны тыххёй
референдум саразыны уы-
наффё, кёй зёгъын ёй
хъёуы, ногёй ёвдисён
суыдзён, Хуссар Ирысто-
ны адём нё бёстёимё иу-
дзинадмё кёй тырнынц,
уымён. Уыимё, ныртёккё
Мёскуы ацы хъуыддаг
алыг кёныны фарста боны
фёткмё нё хёссы. 

Ахём хъуыдыимё, жур-
налисты фарстён дзуапп
дётгёйё, дыццёджы ра-
ныхас кодта Уёрёсейы
Президенты пресс-секре-
тарь Дмитрий Песков.

Ацы фарстайы фёдыл
2022 азы 17 июлы референ-
дум саразыны тыххёй Хус-
сар Ирыстоны ныртёккёйы
Президент Бибылты Анато-
лийы уынаффёйыл дзур-
гёйё, Дмитрий Песков
фёбёрёг кодта: "Куыд ёй
ёмбарын, афтёмёй ахём
референдум, ёцёгёйдёр,
радон ёвдисён суыдзён,
республикёйы цёрджытё
Уёрёсеимё иудзинадмё
кёй тырнынц, уымён. Фё-
лё ныртёккё ацы фарста
ёвёстиатёй алыг кёныны
пълантё Уёрёсемё нёй". 

("ТАСС")

Зындгонд куыд у, афтёмёй фыццаг радон национ про-
ект "Ёнёниздзинад хъахъхъёнынад"-ы фёлгёты ив-
гъуыд аз республикёйы фёзындысты 10 цёугё медици-
нон комплексы.
Ахём нырыккон техникон фёрёзты фёрцы дёрддзёф

хъёутё ёмё муниципалитетты иннё цёрён бынётты
адёмён фадат фёцис се 'нёниздзинады уавёр бынаты
бёстон раиртасынён. 
Цёугё медицинон комплекстё ифтонг сты флюоро-

графтё, маммографтё ёмё ёндёр техникон фёрёзтёй.
Уыимё, сёрмагондёй зёгъын хъёуы, цёугё фелсырон-
акушерон пункт Ёрёфы районы кёй фёзынд, уый дёр.
Ёппёт уыцы ногдзинёдты фёрцы хъёуты цёрджыты ме-
дицинон цёстдарды мадзёлттё баххёст кёныны нысани-
мё районты центрон поликлиникётём цёуын нал бахъё-
уы, уымён ёмё сын бынётты ахём раиртёстытё сара-
зынц медикты мобилон бригадтё. Уымёй уёлдай, цёугё
медицинон комплексты специалисттё бынёттон адёмён
саразынц дзыллон диспансеризацийы мадзёлттё дёр. 
Муниципалитетты центрон рынчындётты специалисттё

хорз аргъ скодтой ахём ногдзинадён. Зёгъём, Горётгё-
рон районы Центрон рынчындоны диагностикёйы хайады
разамонёг Дзукъаты Татьянё куыд фёнысан кодта, аф-
тёмёй цёугё маммографы фёрцы сё куыст зынгё фё-
рёвдздёр. 

"Ныронг ахём аппарат уыд ёрмёстдёр нё районы
Центрон поликлиникёйы. Ныр ахём маммографёй ифтонг
у цёугё медицинон комплекс дёр. Ёмё уый ёххуысёй
хъёугё медицинон раиртёстытё саразём хъёуты дёр.
Ахём медицинон раиртёст сылгоймаджы ёнёниздзина-
дён тынг ахсджиаг у, уёлдайдёр та 40 — азёй фылдёр
кёуыл цёуы, уыдонён. Маммографы фёрцы рагагъоммё
раиртасён ис бирё низтё, уыимё — онкологи дёр", —
загъта Татьянё.

Цёугё медицинон комплекстё республикёйы район-
тём абалц кёнынц сёрмагонд графикы бындурыл. Зё-
гъём, азы райдайёнёй нырмё медикты мобилон бригад-
тё муниципалитеттё бабёрёг кодтой 170 хатты. Уыцы
балцыты рёстёг алыхуызон медицинон лёггёдтё бакод-
той 6 мин адёймагёй фылдёрён. 

ДЖИХАТЫ Стэллё

Ацы уалдзёджы акци "Номарён дыргъдон"
арёзт ёрцыд ёппётуёрёсеон ёхсёнадон
змёлд "Уёлахизы бёрёгбонтё"-йы ёмё Уё-
лахизы хёстон разамонджыты мысыны фонды
хъёппёрисёй, ёххуыс та сын кодтой УФ-йы
Рухсады министрад, Ёрдзон фёрёзтё ёмё
экологийы министрад, стёй Хъёды хёдзарады
федералон агентад национ проект "Экологи"-
йы фёлгёты.

Ахсджиаг мадзалы
эстафетё Цёгат
Ирыстон райста Крас-
нодары крайы губерна-
тор Вениамин Кондра-
тьевёй ёмё Зёронд
Бётёхъойыхъёуы рай-
дыдта 8 апрелёй фёс-
тёмё. Мёйё чысыл
фылдёр республикёйы
хъёды кусджытё, бар-
хионтё талатё сагътой
хъёды фонды зёххыты
ёмё муниципалон
арёзтыты зёххыты
дёр, сё архайд та алы
хатт дёр уыдис Сове-
тон Цёдисы Хъёбатыр-
ты ёмё Фыдыбё-
стёйы Стыр хёсты архайджыты ном сёнусон кёнын.
Акцийы рёстёг талатё чи сагъта, уыдон уыдысты 1000
адёймаджы бёрц.

"Ёппётадёмон акци "Номарён дыргъдон" арёзт
ёрцыд Уёлахизы 77 азы кадён ёмё ацы аз 6 майы
фёцис Беслёны. Ёдёппёт 49,1 гектары фёзуаты
сагъд ёрцыд 34400 талайы ёмё къутёры. Ныртёккё
акци "Номарён дыргъдон" дарддёр цёуы иннё реги-
онты ёмё ахёсдзён июны онг. Ацы акцийы руаджы ма-
хёй алчидёр йё хёс бафыста, Фыдыбёстёйы Стыр
хёсты йё туг чи ныккалдта, уыцы ёфсёддонты раз
ёмё нырёй фёстёмё цъёхсыфтёрджын бёлёсты
хуызы цёрдзысты нё фарсмё, Райгуырён бёстёйы
экологон системётё та бёлвырд фётыхджындёр
уыдзысты.

Нё уацхёссёг

2022 азы дыккаг
ёмбисён газеттё
ёмё журналтё ра-
фыссыны сёйраг
кампани райдыдта
15 апрелы. Иннё
хёттытау ныр дёр
та "Рёстдзинад"-ы
иузёрдион кёсджы-
тё рафысдзысты сё
уарзон газет.
Фёлё, цард "зы-

наргъдёр" куыд кё-
ны, афтё рёстё-
гёй-рёстёгмё бафты газеттё
ёмё журналтё рафыссыны аргъ-
ыл. Афтё уыдзён ныр дёр. 2022
азы дыккаг ёмбисён газет "Рёст-
дзинад" рафыссыны аргъ у
1249 сомы ёмё 38 капеччы, адё-
мы льготон къордтём чи хауы, уы-
донён та газет рафыссён ис ас-
ламдёрёй, ома, 1021 сомы ёмё
50 капеккёй. 

Нё зынаргъ газет-
кёсджытё, Ирысто-
ны истори, ирон адё-
мы ёгъдёуттё, ирон
ёвзаг, ирон фысджы-
ты, нывгёнджыты
уацмыстё зонын уё
кёд фёнды ёмё, нё
рёзгё фёсивёд сё
мадёлон ёвзаг уар-
зой ёмё йё ахуыр
кёной, уымё кёд

бёллут, уёд,  уё хорзё-
хёй, рафыссут газет "Рёстдзи-
над". Ёмё ёхсёз мёйы дёргъы
алы хёдзармё дёр хёсдзён ног
хабёрттё, зонгё уё кёндзён,
Ирыстон ёмё Уёрёсейы царды
цы ивддзинёдтё цёуы, уыдони-
мё, дзурдзён уын нё ивгъуыды,
нё абон ёмё нё сомбоны тыххёй.
Алы ирон хёдзарён дёр — газет

"Рёстдзинад"!

Газетфыссынад

“Рёстдзинад” — 
2022 азы дыккаг ёмбисён

Редакци

Ахсджиаг ныхас

АЛЫБЕГТЫ Эллё:

"Мах стыр куыст бакодтам Иумёйаг паддзахадон
фёлварёнмё бацёттё кёныны хъуыддаджы..."
Тагъд скъолаты рауагъдонтён ралёудзён бёрнон рёстёг — пад-

дзахадон хатдзёгтёгёнён аттестаци. Фыццаг фёлварёнтё фа-
рёстёмкъласонтён уыдзысты 19 майы, иуёндёсёмкъласонтён — 26
майы. Цёгат Ирыстон ацы бёрнон хъуыддагмё йёхи куыд цёттё кё-
ны, уый тыххёй нын радзырдта РЦИ-Аланийы ахуырад ёмё
наукёйы министр АЛЫБЕГТЫ Эллё.

Уёрёсе —   
Хуссар 
Ирыстон

Цёугё медицинон 
комплекстё — 

республикёйы районты
Номарён 
дыргъдон

Хёдзары ёмё офисы
дзаума 

Цёгат Ирыстоны
зёххыл уёрёсейаг
компани "Rocca-
mebel" кусы 2017
азёй нырмё. Аразы
хёдзары ёмё офисы
дзауматё. Ныртёккё
архайы сё авналёнтё
фёуёрёхдёр кёны-
ныл. 



№ 85 (25571) 2022 АЗЫ ЗЁРДЁВЁРЁНЫ МЁЙЫ 19 БОН2
Ёргом ныхасы къём нёй Нысантё

Уымёй уёлдай, энергетиктё 3
трансформаторон дёлстанцёйы
ифтонггёрзтё дёр банывыл кодтой.
Энергетиктё цалцёг кёныны

пъланмё гёсгё кёй баххёст код-
той, уыцы куыстыты фёрцы
электрон тыхёй Майрёмададжы,
Къодахджын ёмё Дзуарыхъёуы
цёрёг адёмы ифтонгады къёпхён
фёуёлдёр.
Афёдзы кёронмё энергетиктё

Алагиры районы 6 трансформаторон

дёлстанцёйы ёмё 13 километры
электрон тыхуарён хызтё бындуро-
нёй сцалцёг кёндзысты, 88 зё-
ронд цёджындзы ногтёй, стёй 4
километры электрон тыхуадзён тел-
тё баивдзысты.
Районы 31 цёрён бынаты чи

ацёудзён, уыцы цалцёггёнён
куыстыты фёрцы электрон тыхёй 36
мин адёймаджы ёмё социалон уа-
гёй ахадгё 22 объекты (адонёй 11
— медицинон кусёндёттё) ифтон-
гады къёпхён фёбёрзонд уыдзён.

Компани "Россети Цёгат
Кавказ"-ы пресс-службё

Хъантемыраты Мёхёмёты фырт
Георги райгуырд Цёгат Ирыстоны,
Ираны хъёуы 1940 азы бирёбинон-
джын хуымётёг зёхкусёджы
хёдзары. 
Авдазон скъолайы фёстё ахуыр

кодта Садоны кусёг фёсивёды ас-
тёуккаг изёрон скъолайы, бонёй та
куыста шахтёйы. 
Георгийы профессионалон фён-

даг райдыдта финансты технику-
мёй. Куыста ревизорёй нё рес-
публикёйы Рухсады министрады.
Фёлё бамбёрста, уыцы дёсныйад
ёй йёхимё не ‘лвасы, уый. Уымён
ёмё уыцы рёстёг ирон фёсивёд
сёрыстыр уыдысты нё номдзыд
хёстонтёй, Фыдыбёстёйы Стыр
хёсты хъёбатыртёй ёмё дзы ал-
кёй дёр фёндыд инёлар кёнё
булкъон суёвын. 
Ацы бёллиц ёнцой нё лёвёрдта

Хъантемыры-фыртён дёр. Георги
ёнтыстджынёй фёлварёнтё радта
Орджоникидзейы С.М. Кировы но-
мыл мидхъуыддёгты ёфсёддон
училищёмё ёмё сси курсант.
Службёмё ёрвыст ёрцыд дард Са-
халинмё. Уырдыгёй райдыдта йе
‘фсёддон фёндаг. 
Ёрыгон лейтенанты ёнтыстдзи-

нёдтё ёнёбафиппайгё нё фесты
ёфсёддон хайы уёлдёр хицауад.
Цы ротёйы сёргъы лёууыд, уый
нымад уыдис раззагдёрыл. Йё
куысты бёрзонд бёрёггёнёнтём
гёсгё Хъантемыраты Георги ёр-
выст ёрцыд Фрунзейы номыл ёф-
сёддон академимё. Фёлварёнтё
радта ёмё хъуыстгонд академийы
историйы сси фыццаг курсант афи-
цер-лейтенант. Каст та йё фёцис
хистёр лейтенанты цины. Георги ит-
тёг хорз бёрёггёнёнтимё акаде-
мийы фёстё капитаны цин райста
развёлгъау. Ёрыгон ёфсёддон
лёппуйы романтик рахонён нё уыд,
фёлё йё сё фёстё сайдтой
ёнёсгёрст фёндёгтё. Фёндыдис
ёй йёхи ноджы зындёр уавёрты
бавзарын ёмё ёрыгон афицер бар-
вёндонёй йё ёфсёддон хёс ёх-
хёст кёнынмё ацыд Астёуккаг Ази-
мё. Ам нысангонд ёрцыд Советон
Цёдисы Мидхъуыддёгты ёфсёдты
88-ём дивизийы батальоны коман-
дёгёнёгёй, йё хёйттё Узбе-
кистан, Таджикистан ёмё Туркме-
нийы уыдысты, сёйраг штаб та —
Ташкенты. 

1969 азы Хъантемыраты Георги
нысангонд ёрцыд Ташкенты хицён
мотоёхсёг 68-ём сёрмагонд ба-
тальоны командёгёнёгёй, уый

фёстё та — Ташкенты 67-ём ёмё
Архангельскы Советон Цёдисы
Мидхъуыддёгты ёфсёдты конвой-
ты дивизийы командёгёнёгёй.
1989 азы куысты бёрёггёнёнтём
гёсгё дивизитё фыццаг бынат
райстой мидхъуыддёгты ёппёт иу-
гонд ёфсёдты ‘хсён. 

1990 азы Советон Цёдисы Ми-
нистрты Советы уынаффёмё гёсгё
Георгийён лёвёрд ёрцыд инёлар-
майоры цин. Нё бёстёйы мид-
хъуыддёгты Ёфсёддон Советы ём-
бырды, Хъантемыры-фыртён инё-
лары пъагёттё дётгёйё, инёлар-
булкъон Юрий Шаталин загъта: Ге-

оргийы хуызён ёнёхъён Советон
Цёдисыл иунёг ёфсёддон дёр не
‘рзылд, ёмё йё ёфсёддон хёстё
ёххёст кёныны биографи хъёздыг
у йё ёнтыстджын бёрёггёнён-
тёй. 
Георгийы сгуыхтдзинёдтё ёф-

сёддон службёйы хуымётёджы нё
уыдысты. 
Кёддёриддёр уыдис раззагдёр

алы коллективы ‘хсён дёр. Уыдис
фёскомцёдисон организацийы
ёмё профкомы комитеты уёнг.
Адёмон кёфтыты хихъёппёриса-
дон къордты разамонёг. Техникум
ёмё ёфсёддон училищёйы уёгъ-
дибар хъёбысхёсты, самбо ёмё
рог атлетикёйы иугонд командёты
уёнг, хёстон ёмё политикон цёт-
тёдзинады отличник. Нымад сё чи
фёуыдзён, цы бирё бёрнон бы-
нётты куыста, уыдон. 

1991 азы Цёгат Кавказы геополи-
тикон уавёр карзёй-карздёр кодта,
ёмё Хъантемыраты инёлары нё
республикёйы мидхъуыддёгты ми-
нистрёй снысан кодтой. Сусёг ни-
кёмёнуал уыд, Цёгат Кавказы на-
циты ‘хсён быцёутё ёмё хицауи-
уёггёнёг структурётё национал-
экстремисттё куы байстой, уыцы
цаутё кёй сёвзёрдысты, барад-
хъахъхъёнёг оргёнты куыст кёй
слёмёгъ ёмё фехёлд, уый аххо-
сёй, уёлдайдёр, милицёйы. Ёп-
пёт карз быцёуты дёр милицё
ёдых разынд. Сё техникё ёмё хё-
цёнгёрзтё та-иу фыдгёнджыты
къордтём бахаудысты. 
Ёрмёстдёр инёлар Хъантемы-

ры-фыртён бантыст уавёр банывыл
кёнын. Георгийы размё нё рес-
публикёйы милицёйы оргёнты
2000 адёймагёй фылдёр нё
куыста. Нё сём уыд фаг хёцёнгарз
ёмё техникё, фёлтёрддзинад
ёмё арёхстдзинад ёнёнхъёлё-
джы уавёрты кусынён дёр. Хъанте-
мыры-фырт сарёзта, бёрзонд про-
фессионализм кёмё уыд, ахём
афицертёй штаб ёмё райдыдта ку-
сын районты мидхъуыддёгты
хайёдты. 

1991 азы та куырдиат балёвёрд-
та УФ-йы Мидхъуыддёгты ми-
нистрадмё милицёйы сёрмагонд
къорд — ОМОН саразынмё. Арёзт
цыдысты ног структурон дёлхайёд-
тё мидхъуыддёгты системёйы.
Уёрёхдёр ёмё фидардёр кодтой
фыдракёндты ныхмё тохы уголовон
агуырды хайёдтё. Бындур ёвёрд
ёрцыд Паддзахадон автоинспекци
ёмё СОБР-ён. Мидхъуыддёгты ор-
гёнты кусджыты нымёц та схызт
дыууадёс мин адёймагмё. 
Йё бардзырдмё гёсгё нё рес-

публикёйы ёппёт арёнтыл дёр са-
рёзта милицёйы хицён хайёдтё,
алы ногдёр техникё ёмё хёцён-
гарзёй ифтонг, афтёмёй. Инёлар-
лейтенант Хаким Шогенов Георгийы
тыххёй афтё загъта: "Хъантемыры-
фырт ёвёджиауы лёвар уыд Дуне-
скёнёгёй ёфсёддон тыхтён. Ма-
хён кёддёриддёр уыдис нё раз-
дзог. Георгийы куысты бёрёггё-
нёнтём ёрбаввахс кёнын мах нё
ныфс никуы бахастам. Кёдёмдё-
риддёр-иу ёй зындёр ёмё
карздёр рёттём арвыстой, уырды-
гёй-иу алы хатт дёр уёлахиз-
дзауёй ёрыздёхт". 
Ираны хъёуы номдзыд инёлары

кадён ёрёджы байгом кодтой ме-
мориалон къёй, цы скъолайы ахуыр
кодта, уымён та радтой Хъантемы-
раты Георгийы ном. 

САУТЁТЫ Тамилё

Ёз нёдёр политик дён, нёдёр — стыр ахуыргонд.
Дён хуымётёг ацёргё адёймаг — пенсиисёг. Фёлё
ёхсёнадон цардмё куыдфёндыйы цёстёй нё кёсын.
Дзыллон хабархёссёг фёрёзты руаджы зонгё кёнын
нё бёстёйы ёмё нё чысыл Ирыстоны хабёрттимё.
Кёддёриддёр райын се ‘нтыстдзинёдтыл.

Ёрёджы дёр  та, комкоммё эфиры руаджы,  байхъуыс-
тон пресс-конференцимё, нё  республикёйы Сёргълёу-
уёг Сергей Меняйлойы фембёлд дзыллон хабархёссёг
фёрёзты минёвёрттимё. Пресс-конференцийы тыххёй
тынг лёмбынёг ёмё зёрдиагёй бакастён нё ирон газет
"Рёстдзинад"-ы фарсыл дёр (зёрдёвёрёны мёйы 13
боны газеты) 

"Ёз дён мё хёдзары ёмё мё  фёнды, цёмёй уа рай-
дзаст, дзёбёх, ёппёт фадёттимё…" Сергей Меняйлойё
ахём ныхёстё фехъусгёйё,  банкъардтон стыр  ёхсыз-
гондзинад, цины ёнкъарёнтёй мё хъуыр ахгёдта, ёмё
мё рустыл ёруадысты хъарм цёстысыгтё. Ёгайтдёрма
нын, йё адёмыл, йё чысыл райгуырён Ирыстоныл иузёр-
дион хъёбул, ёцёг патриот разамынд дётты! Тынг мё
зёрдёмё фёцыдысты йё бёстон ёмё бёлвырд дзуап-
пытё.  Куыд кёсын ёмё уынын, афтёмёй ныр афёдзы
дёргъы удуёлдай архайд кёны цёрджыты хёрзёбонён.
Йё размё цы нысантё сёвёрдта, уыдон къёпхёнгай ёх-
хёстгонд цёуынц. Бирё фарны хъуыддёгтё аразы. 
Ёппётёй ахсджиагдёрыл нымайы республикёйы со-

циалон-экономикон рёзт, цёрджыты царды уавёртё
фёхуыздёр кёныны фарстатё. Ёхсызгон мын у, йё дёл-
бар чи ис, уыдоны дёр йёхи хуызён дысвёлдёхтёй кёй
кусын кёны, уый. Ёбёрндзинад сын кёй нё бары, уый та
мын у уёлдай ёхсызгон. Ацы ёнёбайрайгёйы рацарёзты
(растдёр зёгъгёйё та, хёлёйфаг) рёстёг ныл, куыд
хуымётёг адёмыл, афтё чиновниктыл дёр, магусадзинад
бафтыдта. Кёцыдёр чиновниктё, ома, "сёрёнтё" та
февнёлдтой паддзахадон исбон фётылиф кёнынмё.
Ёмё паддзахады къёбиц гаффуттёй аззад. 
Ёнцон нёу, кёй зёгъын ёй хъёуы,  ахём уавёр баны-

выл кёнын, хъёуы йын рёстёг, сёйрагдёр та —
арёхстдзинад. Ёмё ахём хорз миниуёгёй хайджын у нё
республикёйы Сёргълёууёг. Афёдзмё йё къухы цы би-
рё ахсджиаг хъуыддёгтё саразын бафтыд, уыдон ирдёй
зынынц. Ёххёстгонд цёуынц алыхуызон программётё.
Рёзы туризм, цёрёнуатон-коммуналон хёдзарады къа-
баз, инфраструктурё, промышленнон куыстуёттё. Стыр
ёргом здёхт цёуы фёндёгты хёрзхъёддзинадмё. Ёр-
вылбон  сём зилынц. Уёдё нё сёйраг горёты  ног трам-
вайтё дёр фёзындзён.  Тынг ёхсызгон мын у, “Кристалл"
ёмё дургуыстгёнён заводтё, хуыйён фабрикё кёй бай-
гом сты, уый.  Ёмё нём цас кусён бынёттё фёзынд, уый
та!  
Уёдё хъёууон хёдзарады къабаз дёр парахатёй-пара-

хатдёр кёны. Сергей Меняйло архайы ууыл, цёмёй магу-
сады ёфсондз адём аппарой ёмё сёхи ёфсадынхъом
уой. Парахат сты нё республикёйён йё авналёнтё,
ёмё, цёмёй йё фёрёзтёй алывёрсыгёй пайдагонд
цёуа, ууыл у йё архайд. Цыбыр дзырдёй, нё республи-
кёйы Сёргълёууёг пресс-конференцийы фарстытён цы
бирё дзуаппытё радта, уыдонмё гёсгё ис бёлвырд хат-
дзёг скёнён: нё республикёйы афёдзы дёргъы ёрцыд
хуыздёрёрдём ивддзинёдтё. Ёмё ма йын ноджы фыл-
дёр бантысёд! Ёз ёууёндын Ирыстоны рёсугъд ёмё
хъёздыг фидёныл.

ФЁРНИАТЫ Рая,
Уёллаг Фыййагдоны цёрёг  

(Райдайён 1 фарсыл)
— Эллё, ацы аз пандемийы аххосёй ахуырадон

уагдёттё цыбыр рёстёгмё рахызтысты дёрддзёф-
мё технологитёй ахуыр кёнынмё. Радзур-ма, ахём
уавёрты куыд цёттёгонд цыдысты рауагъдонтё, фаг
фёрёзтё сын уыдис?

— Ёцёгдёр, ацы аз эпидемиологон уавёр ёвзёрёр-
дём фёзынд ахуырадон процессыл. Фёлё нём ис сёр-
магонд фёлтёрддзинад, ёмё скъолатимё нывыл ёмар-
хайды фёрцы ахуырады управленитё ахуыры процесс нё
баурёдтой. Ёмё уый, фыццаджыдёр, нё ахуыргёнджыты
фёрцы. Мах ёмбарём, уёззау уаргъ сыл кёй ёрёнцад,
уый, фёлё йын бафёрёзтой. Ёххуыс кёнынмё сём
цыдысты республикёйы уёлдёр ахуыргёнёндётты педа-
гогон здёхты хистёр курсыты студенттё. Нё республи-
кёйы Сёргълёууёг Сергей Меняйлойы фёдзёхстмё
гёсгё министрад бацёттё кодта проект "Учитель на заме-
ну". Уый ёххуысёй ахуырадон уагдёттён пандемийы
рёстёг ёххуыс кодтой ЦИПУ-йы ёмё пединституты сту-
денттё. Уымёй уёлдай, регионы разамонёджы
фёдзёхстмё гёсгё, скъолаты рауагъдонтён 2021 азы
ноябрёй 2022 азы маймё арёзт ёрцыдысты лёвар он-
лайн-курсытё, Иумёйаг паддзахадон фёлварёнмё цёт-
тё кёнгёйё. Республикёйы хуыздёр ахуыргёнджытё
ёмбарын кёнынц, кёцы предметмё куыд хуыздёр бацёт-
тёгёнён ис, уый. Фенён ис видеоуроктё дёр. Уымёй
уёлдай, ис федералон фёрёзтё, кёцытё хорз ёххуыс
фёуыдзысты, фёлварёнмё цёттё кёнгёйё. Зёгъём,
педагогон барёнты Федералон институт йё сайты ным-
мыхуыр кодта цёстдарён ёрмёджыты хуызтё 15 предме-
тёй.

— Иумёйаг паддзахадон фёлварёны процеду-
рёйы ёгъдаухёлдтытё кёй вёййы, уыцы фарста
дёр ахсджиаг у. Цы зёгъдзынё уый тыххёй та?

— Ёппёт ахуырадон уагдётты дёр кусём, цёмёй
рауагъдонтён ёмбарын кёнём, ёгъдаухёлдтытё цёмё
ёркёнынц, уый. Уыдон хъуамё бамбарой, бастдзинад кё-
нё ёндёр фёрёзтёй пайдагёнгёйё, фёлварёнёй цух-
гонд кёй цёудзысты, ёмё сын ацы аз фадат кёй нал
уыдзён фёлварён  ногёй радтынён. Ёппёт аудиториты
дёр IT-камерётё ёвёрд кёй уыдзён, уымё гёсгё моби-
лон телефон бахёссён нёй, мидёмё бацёуёнты та
ёвёрд уыдзысты детектортё.

— Ёвёццёгён, сывёллёттёй тынгдёр фётых-
сынц сё ныййарджытё, ёмё уыцы тыхстдзинад ёв-
зёрёрдём зыны рауагъдонтыл дёр. Уыдонимё ис-
ты куыст кёнут?

— Бирё рёстёг нал баззад, ёмё сё ног истёуыл
сахуыр кёнын тынг зын у. Ныййарёджы сёйрагдёр хёс у
сывёллоны фёлварёны размё ныфс бауадзын, цёмёй
йё ёнтыстджынёй радта. Фёлё дзы домын ницы хъёуы.
Хъуамё сывёллёттё ёнкъарой, фёлварён куыдфёнды
куы радтой, уёддёр сё сё ныййарджытё бирё кёй уарз-
дзысты, уый. 

— Ёмё ма иу фарста, рауагъдонтё ёмё ныййар-
джыты базонын кёй фёнды, ахём — сёрмагонд хуы-
зы аттестаттё. Ацы аз исты ивддзинёдтё ис?

— Нёй. Процедурё фидаргонд ёрцыд УФ-йы Рухсады
министрады бардзырдёй. Иттёг хорз аттестат ёмё май-
дан "За особые успехи в учении" райсдзысты иуёндёсём-
къласонтё, ёппёт предметтёй дёр иттёг хорз бёрёггё-
нёнтё чи райста, уыдон. Сёрмагонд хуызы аттестаттё
райсынвёнд чи кёны, уыдон дёр хъуамё фёлварён рад-
той уырыссаг ёвзаг ёмё математикёйё, 70 баллёй къад-
дёр ма райсой.

— Цы ис дё зёрды зёгъын, ацы аз Иумёйаг пад-
дзахадон фёлварён чи дётдзён, уыцы рауагъдон-
тён?

— Сёйрагдёр — хи раст бацёттё кёнын. Хъыгдаргё
уё цы ёвзёр хъуыдытё кёнынц, уыдон ферох кёнут, уё
тыхтё ёмё зонындзинёдтыл дызёрдыг ма кёнут, — уы-
дон уын суыдзысты уё хуыздёр ёххуысгёнджытё. Кёд
зёрдёйы фёндиаг нё рауайой уё хъуыддёгтё, уёддёр
ма маст кёнут, — гёнён ма уын ис уёхи иу хатт хуыздёр
бацёттё кёнынён. Мё зёрдё уын зёгъы ёнтыстдзи-
нёдтё!

— Бузныг.
Ныхас ныффыста ГЁЛЁУТЫ Наталья

Ахём разыйы гёххётт
бафыстой Уёрёсейы
Хъахъхъёнынады ми-
нистрад, республикёйы
разамынд, Хетёгкаты
Къостайы номыл паддза-

хадон университет ёмё
Цёгат Кавказы хёххон-
металлургон институт.
Хъуыддаджы Сергей Ме-
няйло кёй балёууыд, уый
йын тынг фёахъаз.

Сержанттё ёмё фёс-
тауёрцы ёфсёддонты
цёттё кёндзысты Цёгат
Ирыстоны Хетёгкаты
Къостайы номыл паддза-
хадон университеты

ёфсёддон центры. Ныр
дзы скодтой уёлдёр
ахуыргёнёндётты ‘хсён
центр. Игор Алексеевы ны-
хасмё гёсгё, ацы сёрд

институтмё ахуырмё чи
цёудзён, уыдон иннё аз
райдайдзысты ёфсёддон
хъуыддаг ахуыр кёнын.
Уый тыххёй студентты
хъёуы рагацау ёвзарын.
Хъуамё ахуыр кёной
ахём дёсныйёдтыл:
"Сёрмагонд радиотехни-
кон системётё", "Артил-
лерион хёцёнгарз", "Ёх-
сён-пушкёты, артилле-
рион ёмё ракетёты хё-
цёнгарз".
Фёбёрёг кодтой инс-

титуты рёзты фарстатё
дёр. Игор Алексеев куыд
бамбарын кодта, афтё-
мёй бацёттё кодтой ас-
тёуккаг профессион ахуы-
рады курс. Уым цёттё
кёндзысты "Мамысон"-
ён хъёугё специалистты.
"Ацы ахсджиаг хъуыддагыл
бакуыстам республикёйы
Хицауадимё, фёбёрёг
кодтам дёсныйёдтё. Ныр
1 сентябрёй абитуриентты
исдзыстём 1-ём курсмё
"Туризм"-ы факультетмё",
— загъта ректоры хёстё
рёстёгмё ёххёстгёнёг.

РЦИ-Аланийы 
Сёргълёууёджы 
ёмё Хицауады 
пресс-службё

Зёхх йё зёрдёмё фёцыд, ёмё йём балыгъд ёд би-
нонтё: йё ус ёмё сё иунёг чызгимё, фёлё йё ус би-
рё нал ацард. Дыккаг усён Мызур Куырттаты комёй ёр-
хаста Елуаты чызджы. Уымён райгуырд лёппу, ёмё йыл
сёвёрдтой ном "Дзиу". Дзиу схъомыл, слёг, ёмё йын
райгуырд дыууё фырты: Сахан ёмё Борыхъо. Саханы
фырттё хуындысты Ёфсёрёг, Хох ёмё Саламбег. Уыдо-
нёй равзёрдысты ахём мыггёгтё: Ёфсёрёгтё, Хохтё,
Саламбеджы байзёддёгтё та сёхи хуыдтой ёмё абон
дёр хонынц Дзиутё. Борыхъойё равзёрд Быгъуыл — Бы-
гъуылтё, Ело — Елойтё, Магко — Магкотё.
Хистёр фёлтёры минёвёрттё куыд дзырдтой, афтё-

мёй Мызуры дыккаг усы къухылхёцёг уыд Челой. Уымён
уыд фырттё: Тогыз, Хёси, Саццё, Багърат. Систы мыггёг-
ты сёртё. Уыдонёй уёлдай фёстёдёр Мызуры цар-
дысты Зёнджиатё, Сохитё, Гёлёутё, Хацъётё, Таматё,
Хъёрджынтё, Бутатё, Къодотё, Мёрзойтё, Габолатё,
Гёдзалатё, Таболтё.

Мызур дих кодта цалдёр хъёуыл:
Уёллах хъёу. Ам цардысты Зёнджиатё, Сохитё, Сау-

латё, Хохтё, Бутатё, Хъёрджынтё — ёдёппёт 40-50
хёдзары.
Дёллаг хъёу. Цардысты дзы Елойтё, Хёситё, Гуси-

тё, Дзиутё — 40 хёдзары.
Гусойты цардысты Хъёрджынтё ёмё ёндёр мыггёг-

тёй цалдёр хёдзары.
Стыр Мызуры алыварс уыд чысыл хъёутё: Ксурт, Сё-

хёгкатё ёмё Ногхъёу.
Ксурты цардысты Баскатё, Кадитё, Бидетё, Уырыстё,

Беджызтё, Бёройтё, Дауиатё.
Сёхёгкаты цардысты Толпартё, Магкётё, Цёрёктё,

Золойтё.
Ногхъёуы — Калотё, Хъайтмазтё, Боситё, Касатё, Ба-

рахътё, Таболтё.
Мызуры цёрджыты тыххёй баззад бирё ёмбисёндтё,

таурёгътё. Ёвёццёгён, кёддёр уыдысты ёцёг цаутё,
фёлё, фёлтёрёй-фёлтёрмё хизгёйё, кёуыл ёфтаугё
чындёуыд, кёмёй — ёппаргё, ёмё-иу ёцёг цау дёр
таурёгъы хуызён сси. Зёгъём, бирё таурёгътё ис, Мы-
зурмё кёсёджы къниёзтё куыд цыдысты, бынёттон цёр-
джытимё сын цавёр ахастдзинёдтё уыд, уыдётты
фёдыл ёмё ёндёртё дёр. Мёнё сё иу.
Цёвиттон, Мызурыл кёддёр скодта ёвзёр аз. Хур зёх-

хыл атылд, ёмё кёрдёг басыгъд. Ёрмёст ма Къодотём
баззад 100 мёкъуылы хос. Адём сё куырдтой хос табу
ёмё лёгъстёйё, ёлхёдтой йё ёхцайё, ивтой йё зы-
наргъ дзаумёттыл дёр. Уёддёр Къодотё нё разы кодтой.
Хосы мёкъуыл ивтой ёрмёстдёр урс уёрыччытыл. Хосы
мёкъуылтё ивд куы фесты, уёд урс уёрыччытёй байдзаг
Къодоты хёдзар. Фёлё сё цин бирё нё ахаста. Уёрыч-
чытыл гёбёрниз сыстад ёмё фёцагъды сты. Хёдмёл
уёрыччыты цы коммё фёкалдтой, уый ма абон дёр хуый-
ны Урсы ком.
Ёндёр ёмбисонд дёр ма ис Мызуры тыххёй. Кёддёр

Цёразонтёй Сихъоты Сёхёг, зёгъгё, ёрбацыд Ксуртмё.
Зёхх цёрён бынатён агуырдта. Иу чысыл сыгъдёг суадо-

ны раз фёзуат йё зёрдёмё фёцыд, ёмё бавнёлдта
хёдзар аразынмё. Иу бон ём Баскаты лёгтё ёрба-
цыдысты ёмё йё уырдыгёй расурыныл ныллёууыдысты.
Ныхас расайдта загъд, загъд та — гёрзифтонг тох. Баска-
тёй цалдёр лёджы фёмард. Сёхёг бамбёхст хъёдёй
ёмбёрзт хохы фахсыл. Йё бынатмё фёндаг ничи зыдта,
дардёй йё уыдтой, фёлё йём нёмыг нё хёццё кодта.
Уёд тыхы рёстёг уыд. Туджджынтё йё марынмё

агуырдтой ёмё йё иуахёмы ссардтой. Сёхёг уазёгуаты
уыд Ходы, йе 'рдхорд Хъайтыхъы-фыртмё. Уый та Баска-
тён ёлхёд уыдис, ёмё Сёхёг фёстёмё йё бадён
бынатмё куы рацёйцыд, уёд йё размё бабадтысты. Сё-
хёг лёгёй-лёгмё ёрлёууыд сё размё ёмё сын загъта:
"Амарут мё, фёлё мё фырттём ма бавналут. Уыдон уё
разы аххосджын не сты. Мёнё мё мёхи гёрзтёй амарут,
мё мард мын мё бёхмё бафидар кёнут ёмё йё ауадзут
йёхи бар. Уый мё мё бадён бынатмё фёхёццё кён-
дзён".
Тугисджытё дёр афтё бакодтой. Фёстёдёр Баскатё

бафидыдтой Сёхёджы фырттё Толпар, Магкё, Цёрёк
ёмё Золоимё. Радтой сын, Сёхёг гутонёй цы зёххы
тъёпёныл ёрхахх кодта, уый. Равзёрд дзы хъёу. Схуыд-
той йё Сёхёгкатё. Сёхёджы фырттёй равзёрд цыппар
мыггаджы — Толпартё, Магкётё, Цёрёктё, Золойтё.
Абон дёр сты ёрвадёлтё.
Исчи бафёрсдзён: уёдё ныр цал азы цёуы Стыр Мы-

зурыл? (Уёллаг Мызур дёр ёй хонынц, ныртёккёйы Мы-
зуры поселокёй дёрддзёф ёмё бирё бёрзонддёр
ёрёнцад). Мё нымадмё гёсгё йыл 300 азёй фылдёр
цёуы. Уымён ёмё дзы цардысты дёс фёлтёрёй фыл-
дёр. Хъыгагён, ныртёккё дзы бирё цёрёг нёй.

Ёрмёг ист ёрцыд таурёгъгёнёг 
ХЪАЙТТАТЫ Хъайтмырзёйы 

архивёй. 
Мыхуырмё йё бацёттё кодта ТОХСЫРТЫ Къоста

Ёхсызгон мын у

Рохён ёвгъау нёмттё

Энергетикё

Номдзыд инёлар

Нё хъёуты равзёрд

МызурМызур
Уёлладжыры комы стырдёр хъёу уыдис

Мызур. Нё фыдёлтё куыд дзырдтой, афтёмёй
Мызур уыд лёг, цардис Урсдоны. Цуан кодта.
Иуахёмы хъёд-хъёд бафардёг, Мызур кём ис,
уырдём. Бынат йё зёрдёмё фёцыд — хурёфсёст
уёлхох быдыр. Дыккаг хатт уырдём цуаны куы
цыдис, уёд ахаста йё бёрцыдзаг мёнёуы нём-
гуытё. Байтыдта сё ёмё дыккаг сёрды замманай
мёнёуы куырис ёркарста. 

Ёфсёддон хъуыддаг 
ахуыр кёндзысты

Республикёйы Сёргълёууёг Сергей МЕНЯЙ-
ЛО фембёлд Цёгат Кавказы хёххон-металлургон
институты ректоры хёстё рёстёгмё ёххёстгёнёг
Игор АЛЕКСЕЕВИМЁ. Ныхас цыдис институты
студентты хёстон хъуыддагыл ахуыр кёныныл.

АЛЫБЕГТЫ Эллё:

"Мах стыр куыст бакодтам 
Иумёйаг паддзахадон 

фёлварёнмё бацёттё кёныны
хъуыддаджы..."

9 Майы нё бёстё сбёрёг кодта Цытджын Уёлахизы бё-
рёгбон. Уыцы бон 82 азы сёххёст номдзыд инёлар
ХЪАНТЕМЫРАТЫ Георгийы райгуырдыл дёр. 

Цалцёггёнён архайд

Уёллаг Мызуры
раздёры аргъуан

Ацы аз компани "Цёгкавказэнерго"-йы специалисттё Алаги-
ры районы сцалцёг кодтой чысыл хъуагёй 6 километры
электрон тыхдёттён линитё.

Сё фарны хъуыддёгтё
нё фесёфтысты, царды
сё рёсугъдёй хёссынц
сё фёдонтё. Хъёдгёро-
ны Культурёйы хёдзары
абон кусы цалдёр аивадон
къорды. Разёнгардёй дзы
архайынц алы кары цёр-
джытё. Нё хорз ёгъдёут-
тё, традицитё, кадджын
ирон бёрёгбёттё рох
кёнын нё уадзынц ахуыр-
дзау фёсивёдён.

Культурёйы хёдзары
директор Баситы Эльзё,
йе 'мкусджытё Балаты
Эльбрус, Кучиты-Ме-
цъаты Джульетё, аива-
дон разамонджытё Дза-
хоты Алан, Хуытъинаты
Элинё ёмё иннётё, сё
ёрвылбоны куыстёй цин-
дзинад хёссынц адёмён.
Сё алыварс ёрбамбырд
кодтой, ирон кафтён, зар-
дён, музыкёйён стыр
аргъ чи кёны, ахём хёд-
ахуыр ёмё профессиона-
лон артистты.
Хорз фётк ёвёрд ёр-

цыд хъёуы культурон цар-
ды — афёдз иу хатт  адё-
мы тёрхонмё рахёссын,
ивгъуыд рёстёгмё къухы
цы бафтыд, уыцы сфёл-
дыстадон ёнтыстдзинёд-
тё, дзуапдёттён концер-
ты хуызы.
Концерт ёрмёст бё-

рёгбон нёу, уый у фёл-
тёрты бастдзинад ёвди-
сёг ёхсызгон фембёлд.
Ёрыгон музыкантён,

кафёгён, зарёггёнёгён
сценёмё рахизын стыр
ныфс дётты йе сфёлдыс-
тадон размёцыдён, йё
риуы курдиаты зынг кёй
судзы, уый залы бадёг
адёмён равдисыны фадат
ын фёвёййы. Хъёдгё-
ройнаг хёдахуыр артист-
тён уый сё къухы бафтыд.
300 бынаты кём ис, уыцы
уёрёх залы иу уёгъд бы-
нат дёр нал уыд. Уазджы-
тимё — нё республикёйы
Культурёйы министрады
сёйраг балетмейстер, УФ-
йы сгуыхт артист Булаца-
ты Таймураз, Ёрыдоны
районы администрацийы
культурёйы управленийы
хицау Ингё Ковтун, Ёры-
доны районы Культурёйы
галуаны директор Биа-
зырты Таймураз, районы
Сылгоймёгты советы
сёрдар Калоты Эммё
ёмё иннётё. 

Рёсугъд у ирон кафт,
ахём ёнахуыр тых дзы ис,
ёмё адёймаджы зёр-
дёйы бауадзы стыр цин-
дзинад. Кафы ансамбл
"Иры ныфс", — райхъуыст
сценёйё ёмё фёндыр-
дзёгъдджытё Реуазты
Ларисё Дзёгъойты
Жаннё, доулист Пелиты
Дато ныццагътой нёртон
симд. Адёмы зёрдётё
барухс кодтой "Хонгё"
ёмё “Хохаг” кафтёй, Кав-
казы адёмты ёмё ёндёр
уарзон кёфтытёй. Хёрз-
конд ёмё хёрзуынд фё-
сивёдыл куыд рёсугъд
фидыдтой цухъхъатё ёмё
разгёмттё! Бацёттё сё
кодта сё аивадон разамо-
нёг Хъесаты Руслан. 
Адёмон вокалон инс-

трументалон къорд "Хъуы-

бады"-йы уёнгтё сты кур-
диатджын зарёггёнджы-
тё ёмё музыкалон ин-
струменттыл цёгъдджы-
тё, сё аивадимё зонгё
сты районы ёмё рес-
публикёйы аивадуарз-
джытё, сё разамонёг
Балаты Эльбрус.
Иу нымётёй иу хъёу-

бёстё ёрёмбёрзён
нёй, фёзёгъынц, фёлё
иу хорз зарёгёй зёрдё-
тё балхёнён ис. Гугкаты
Хъазыбег ёмё Гогаты
Ахтейы зардён адём
тыхджын къухёмдзёгъд
сарёзтой.
Абон Хъёдгёроны

Культурёйы хёдзары цы
аивадон къордтё кусы,
уыдонёй ёрыгондёр у
инструменталон къорд
"Уадындз". Ёрёджы
хъёдгёройнаг хёдахуыр
артисттё систы республи-
кон фестивал "Амыраны
рухс"-ы уёлахиздзаутё.
Кадджын ирон бёрёгбёт-
тё адёмы иугёнёг сты,
нёй сын рохгёнён. Фёл-
тёрёй-фёлтёрмё цёуы,
циныл ёмё бёркадыл
дзурёг "Рёстёйы бон",
уалдзёджы куыстыты рай-
дайёнимё баст у. Хистёр
ёмё кёстёр сылгоймёг-
тё кувынц Мады зёдмё,
Мады-Майрёммё. Райда-
йёнёй кёронмё, фысым-
ты ёмё уазджыты ахаст-
дзинад, рёсугъд ракуывд,
кафт ёмё рагон хъёзты-
тё арёхстджынёй рав-
дыстой сценёйы "Уа-
дындз"-ы архайджытё".
Бацёттё сё кодта Ме-
цъаты Джульетё. Зё-
гъын ма хъёуы уый, ёмё
къордты разамонджытё
сёхёдёг дёр сценёйы
вёййынц.
Гутнаты Мёирбег 11-ём

къласы ахуырдзау у. Хорз
арёхсы зарынмё, кафын-
мё, литературон уац-
мыстё аив кёсынмё. Би-

рё хёттыты ссис алыхуы-
зон конкурсты уёлахиз-
дзау. Ацы хатт дёр та йё
курдиат нё бавгъау кодта
йё хъёуккёгтён.
Саутёты Иринё та

бацёттё кодта ёмё зёр-
дёмёхъаргё бакаст Бута-
ты Победёйы фыст новел-
лё "Уёрыкк".
Пьесё "Сётти ёмё

Бётти"-йы скъуыддзагмё
нырыккон царды нывтё
бафтаугёйё, хёдахуыр
артисттё бахъёлдзёг
кодтой адёмы.
Кафт ёмё зард кёрё-

дзийы ивтой, рёстёг куыд
атахт, уый ёмбаргё дёр
ничи бакодта. Кёронбёт-
тёны иууылдёр сценёмё
рахызтысты.

— Иры ёмё Хъёдгёро-
ны ныфс, стыр бузныг зё-

гъын уе 'ппётён дёр. Уё
курдиат дисы ёфтауы, —
загъта хъёуы администра-
цийы сёргълёууёг Гуы-
тъиаты Юри, ёмё арфё
ракодта ёрбацёуёг адё-
мён, уазджытён. 

— Цёй амондджын сты
уыцы хистёртё, сё фар-
ны хъуыддёгтё царды
рёсугъдёй дарддёр кё-
мён хёссынц. Ёнё ма-
дёлон ёвзаг, ёнё аива-
дёй цёрён нёй. Зивёг
ма кёнут, дарддёр дёр
уё разамонджыты ёххуы-
сёй размё цёут, адём-
мё циндзинад хёссут уё
курдиатёй, — загъта
Булацаты Таймураз.

— Нё зёрдётё нын ба-
рухс кодтат уё кафт, уё
цагъд ёмё зарды рё-
сугъддзинадёй. Аргъ кё-
нут ёвзагён, ирон ёгъ-
дауён ёмё ма уын ноджы
фылдёр бантысёд! —
загъта Ёрыдоны Культу-
рёйы галуаны директор
Биазырты Таймураз. Уыцы
бон бирё арфётё райс-
той сфёлдыстадон къорд-
ты разамонджытё, уёл-
дай бузныг та дзырдтой
хъёуы Культурёйы хёдза-
ры директор Баситы Эль-
зёйён.

— Нё культурё ёмё
аивад сты нё хъёздыг-
дзинад. Ёнё уыдонёй иу
адёмыхатт дёр нёй. Нё
ёнгом коллективы архайд,
нысанмё тырнындзинад,
аивадмё уарзондзинад
сты нё разёнгардгён-
джытё, — загъта Эльзё.
Фёнысан кодта, хорз
цёстёнгас сём кёй ис
Ёрыдоны районы ёмё
хъёуы бынёттон адми-
нистрацийё, алы хъуыд-
даджы дёр сё фарсмё
балёууы районы культу-
рёйы управленийы хицау
Ингё Ковтун.

ГУГКАТЫ Жаннё

Дзуапдёттён концерт

Ног  ёнтыстдзинёдтём
разёнгардгёнёг

Кафт ёмё зарды
фольклорон ансамбл
фыццёгтимё Хъёдгё-
роны фёзынд. Йё ар-
хайёг кадджын лёгтё
ёмё сылгоймёгтё сё
аивад ёвдыстой нё
бёстёйы, суанг фёса-
рёнты дёр уыдысты.

Афтё фёзёгъынц,
ныхасёй ныфсытё  чи
ёвёры,  мёсгуытё  чи
амайы, йёхимё  хёс-
тё  чи  исы,  зёрдётё
чи ёвёры…  Хъуыдда-
гёй  та  аразы  уё-
лёнгай цыдёртё, ни-
цытё. 

Зулкъ —
ёлгъёй мард 
Йёхёдёг ёвзёр  чи

у,  ахём  иннётыл куы
нё  ёрвёсса,  куы  сыл
худа,  фаутё сём  куы
хёсса, ёлгъ сыл  куы
кёна,  уёд уымён адём
скёнынц ахём аргъ:
"Зулкъ — ёлгъёй мард".
Ома, "зулкъау", йёхё-
дёг ёлгъаг у, афтёмёй
иннётыл ёлгъ кёны. 

Ёгас цу дё
фёрв сугтимё
Фёрв ёрхыты, хъёу-

гёрётты, лёнчыты арёх
у. Фёлмён хъёд ын ис.
Йё суг арты ёвзалы
дёр  нё  уадзы. Судзгё
хорз кёны хусёй, фёлё
йё тёвд, уёлейау, не
ссёуы. Куырдадзён нё
бёззы,  афтё — физон-
джытё кёнынён дёр. 
Афтидёй чи ёрбацё-

уы хёдзармё кёнё
адёмы къордмё, нё
ёгъдауён, нё  хъуыд-
дагён  сё  чи  нё  фё-
хъёуы, ёнхъёлмё  дёр
кёмё нё кастысты,
ахёмён фёзёгъынц:
"Ёгас  цу  дё фёрв  суг-
тимё".  Ома,  ёнёпайда
дё. Фылдёр та йё
фёзёгъынц хъазгёмха-
сёнты.

(“Рёстдзинад”-ы
архивёй)

Афтё цёмён
дзурём?

Ныхасёй —
дзаджджын, 
хъуыддагёй —

къёрис 

Не ‘взаг — нё сагъёс

Адёмы фидён

Мёнён ис иу хорз зон-
гё, уырыссаг. Йё фыд ба-
зёронд ёмё амард Ирыс-
тоны, йё мад дёр афтё.
Йёхёдёг дёр ныртёккё
сывёллон нал у, 60 азмё
ёввахс ыл цёудзён. Йё
ныййарджытё дёр ёмё
йёхёдёг дёр иунёг ирон
ныхас дёр нё базыдтой.
Ёмё ахёмтё сты мин-
гёйттё. Гъемё йын ёрё-
джы бауайдзёф кодтон,
уанцон, зёгъын нёу...
Ёмё мын радта ахём
дзуапп: мён аххосёй, дам,
дзы ницы ис, мёнмё, дам,
Ирыстоны уырыссагау йед-
дёмё иронау никуы ничи
сдзырдта, уёхёдёг дёр,
дам, уёхимидёг фылдёр
уырыссагау куы дзурут.
Раст загъта! Дёхёдёг дё
хёдзары, уё фарн бирё
уёд, фёлё, дё куыдзмё
цы номёй дзурай, адём
дёр дын ём уыцы номёй
дзурдзысты.
Нё риутё хойгёйё,

арёх нёхи куыд стыр
адём фёхонём, кёд нём,
ёцёгёйдёр, ахём стыр
адёмы тугёй исты хёццё
кёны, уёд ёппынкъаддёр
хъуамё бакёнём афтё:
уырыссаг ёвзаг нё зонын
цы цёлхдуртё ёвёры
ёрыгон кёнё кёцыфёнды
кары адёймаджы размё,
ирон ёвзаг нё зонын дёр
ын хъуамё раст ахём
цёлхдуртё ёвёра йё раз-
мё, уымён ёмё, табу
Хуыцауён, ирон ёвзаг  уы-
рыссаг ёвзаджы ёмрёнхъ
нё республикёйы нымад
у паддзахадон ёвзагыл.
Ёмё уёд, нё чысыл
Ирыстоны цёрынёй-хё-

рынмё "а" ёмё "о"-йё
цы бирё нацитё ёмё
адёмыхёттытимё цёрём,
уыдон — абон куы нё уа,
уёддёр райсом  ахъуыды
кёндзысты: адон, ёцё-

гёйдёр, стыр адём куы
нё уаиккой, уёд се 'вза-
джы фидёныл афтё зёр-
диагёй нё тыхсиккой.
Ёмё цёмёй афтё уа, уый
тыххёй та рахёссын хъё-
уы нывыл, не 'взаджы або-
ны уавёрён дзуапп чи
дётты, ахём, — чи зоны,
карз! — закъонтё. Уёд,
куыдфёстёмё йё тыхыл
тых цы хохаг донён ёфты,
уыйау цардхъомдёр ёмё
нуарджындёр кёндзён не

'взаг ёмё йёхёдёг фён-
дёгтё агурдзён адёмы
зёрдётём, нё царды алы
къабёзтём. 
Кёд уырыссаг ёвзаг нё

зонгёйё нёй бацёуён
канд бёрнон бынатмё нё,
фёлё кёцыфёнды куыст-
мё дёр, ахуырмё дёр,
уёд ирон ёвзаг нё зонёг
дёр ахём уавёры хъуамё
уа. Кёй зёгъын ёй хъёуы,
ёвиппайды нё. Фёлё нын
ахём фёндаг йеддёмё
ёндёр фёндаг нёй. Ёнё
афтё бакёнгёйё, нё би-
рё наукон кёнё зонадон
конференцитё, нё бирё
ёмбырдтё, алыхуызон
сидтытё, къамистё ёмё
программётё уыдзысты

ёвдёлон адёймаджы ми-
тёй. Ёз революцитём си-
дёг нё дён, фёлё  кёнё
реалон санчъехтё, кёнё
та ныхъхъус уём ёмё нё-
хёдёг нёхи ма сайём. 
Ис хорз китайаг ёмби-

сонд: "не перегнешь — не
выпрямишь"... ёмё цыма
уыцы ёмбисонды хъомыс
абон махёй ёхсызгондёр
никёй хъёуы, афтё мём
кёсы. Ныр уё фёрсын: йё
мадёлон ёвзагыл ёгёр-

мёгуыр "ёри баппа" зё-
гъын дёр чи нё базыдта,
уый уыцы ёвзагыл нывёф-
тыд ёмдзёвгётё куыд
хъуамё сфёлдиса?
Не 'ппёты иумёйаг

хъарутёй уёлдёр си-
сын хъёуы фыссёджы
ном ёмё кад. Ёз никёй
дёлдёргёнёг дён, фё-
лё, дзырдён, ирон нывгё-
нёг, композитор кёнё ар-
хитектор йё бон у ёмё
ёнтыстджынёй куса Вьет-
намы, Германы кёнё Аме-
рикёйы? Ирон фыссёг та
Ирыстоны, ирон адёмы
йеддёмё никёй хъёуы,
мин ёвзагмё йё куы ра-
тёлмац кёнай, уёддёр.
Уымён ёмё, дзырдён,
суанг генион композитор
дёр нацийы ёвзаг аирвё-
зын кёнынён ницы ахъаз
фёуыдзён. 
Уёдё ма ныр ахъуыды

кёнём: цымё цы уавёры
уаид абон не 'взаг дёр
ёмё, ёмткёй, нё адём
дёр, Нарты эпос цы генион
кадёггёнджытё сфёл-
дыстой, уыдон нё уёв-
гёйё? Уыцы эпосы гуыбы-
нёй рантыстысты Хетёгка-
ты Къоста ёмё нё аив
дзырды иннё гиганттё,
уыдоны фёрцы абон ма-
хён ис дзаджджын ёвзаг,
ёвзаджы фёрцы ис ирон
адём, ирон адём кёй ис,
уый фёрцы та Кавказы
дыууё ирон республикёйы
(Хуыцау сё рёхджы баиу
кёнёд!). Дыууё республи-
кёйы кёй ис, уый адыл та
ис дыууё Президенты,
дыууё хицауады, дыууё
парламенты ё. а. д. Исто-
ри не 'взагён фесёфыны
тёрхон куы рахастаид, уёд
та абон хуыздёр-хуыздёр
уаиккам дыууё губер-
нийы...
Цёмёй иу кёнё иннё

адём историйы аренёйыл
мауал уой, уый тыххёй сё,
ёнёмёнг, фесафын кёнё
ныццёгъдын нё хъёуы —
уый тыххёй уыцы адёмы
сёвёрын хъёуы ахём уа-
вёрты, цёмёй мауал зо-
ной се 'взаг.

ХОДЫ Камал
2001

Хорзы кой дардмё хъуысы 

1969 азы уый  фыццаг
хатт ёрбахызт ацы ахуыра-
дон артдзёсты къёсё-
рёй. Раздёр дзы йё про-
фессионалон къахдзёфтё
акодта куыд хъомылгёнёг.
Йе 'гъдау ёмё ёфсар-
мёй, йё зёрдёйы  фёл-
мёндзинад ёмё ахастёй
йёхи уайтагъддёр бауар-
зын кодта хъёубёсты
цёрджытён, рёвдауёндо-
ны коллективён, алы рай-
сом дёр ём ардём, ёз
фёраздёронёй цингёнгё
чи згъордта, уыцы зёдён-
гёс сабитён. 
Сё ныййарджытёй йё

къаддёр нё уарзтой,
зёгъгё, куы зёгъём,
уёддёр рёдыд нё уы-
дзён.  Сё миддунейё  сы-
вёллёттё алыхуызон сты.
Алкёуыл дёр дзы Розё
зёрдиагёй   кёй узёлыд,
царды раст зондыл хёст
цёмёй уой, ууыл  разён-
гардёй кёй архайдта, уый
уайтагъддёр рахатыдтой
хъомылгёнинёгты ный-
йарджытё . Ёмё-иу,  сё
чысыл  къонатё истёуыл
хёдзары куы фётыхстыты,
уёддёр-иу сё фыццаг
ёххуысгёнёг ёмё ёгъ-
дёнцой уыд садойнаг сё-
рён чызг. 
Канд йё арёхстджын

хъомыладон архайд нё,
фёлё ма районы ёмё
хъёуы ёхсёнадон царды
дёр Розё йёхи фёзмина-
гёй ёвдыста. Алы бёрёг-
бонмё,  кёнё бёстёйы
ёрцёуёг ёхсёнадон цау-
ты фёдыл-иу районы, кё-
нё хъёуы цы фембёлдты-
тё, изёртё ёмё ём-
бырдтё арёзт цыд, уым
дёр йё хёддзонддзинад
ёмё ёрхъуыдыйы фёз-
минаг  миниуджытёй йёхи
хорзёй базонын кодта
адёмён.   
Розё хъомылгёнёгёй

ёхсёз азы куы бакуыста,
уёд ёй снысан кодтой

рёвдауёндоны сёргълёу-
уёгёй. Кёддёриддёр
рёзгё фёлтёры хидары-
ны уаг хистёр ёмё кёс-
тёры ёгъдауыл фидар
баст  кёй уыд,  уый зон-
гёйё, ноджы разёнгард-
дёрёй архайдта, рёвда-
уёндоны цы алы кары хъо-
мылгёнджытё ёмё фё-

кёсджытё ис, уыдоны
профессионалон зонын-
дзинёдтё фылдёр кёны-
ныл.   

— Фыдёлты ёгъдау
ёмё уаг цы хъёуы ис,
уёздан ёмё фендджын
бинонты ‘хсён цы сабитё
хъомыл кёны, уыдоны цар-
ды раст  фёндагыл ёвё-
рын,  горёты хъомылгён-
джытёй уёлдай, махён
бирё ёнцондёр у, уымён
ёмё  сё рёзгё удтё
хайджын сты  сё дадаты
ёмё нанаты  зёрдёты
бёркадёй, сё рёвдыдёй,

сё цардфёлтёрд зондёй,
— зёгъы Розё, — Ёмё-иу,
мын  алы бинонты хистёр-
тё, сабиты ныййарджытау,
рёсугъд ёгъдау лёвёрд-
той алкёддёр.
Кёд хистёрты уаг ёмё

ёгъдауы айдён  кёстёр-
тё  сты, уёд  дзы За-
манхъулы рёвдауёндон
"Цин"-ы хъомылгёнджыты
ёмё сабиты фёлгонцтё
иттёг аивёй зынынц, куы
зёгъём, уёд рёдыд нё
уыдзён. Йё иууёладзыгон
аив бёстыхайы хёрз-
ёфснайд кёртёй куы ба-
хизай, уёд цыма  аргъёут-
ты бёстёйы фестадтё,
афтё фёкёсы адёймаг-
мё.  Цёмёй дзы хъомыл-
гёнинёгтё  се уёнгтё па-
рахатёй аивазой,  уымён
ам ис алы фадёттё: херы-

тё, хъазён фёз, аргъёут-
ты хъайтарты фёлгонцты
хуызы арёзт  бадён бы-
нёттё.
Йё тыргътё ёмё уёт-

тё дёр сты хёрзёфс-
найд, дидинвёлыст. Ны-
рыккон царды уавёрты са-
биты раст хъомыл кёны-
нён дзы ис алы фадёттё:
хъазёнтё сё миддунейы
сфёлдыстады цёхёр  па-
рахатёй раргом кёнынён
ёххуысгёнёг музыкалон
техникё, ирон ёмё уы-
рыссаг аргъёутты, ра-
дзырдты ёмё ёмдзёвгё-

ты чингуытё. Иудадзыг-
дёр дзы сё зонындзи-
нёдтё фёфылдёр ёмё
фёфидар дёр кёныны
фадат вёййы районы  са-
биты рёвдауёндётты хъо-
мылгёнджытён ёмё ме-
тодисттён.  
Ахуырады къабазы 54

азы ёнёзёрдёхудт фёл-
лой кёй бакодта, йё
рёзтмё йын аккаг ёвё-
рён кёй бахаста, уый тых-
хёй ёрёджы  Розёйён
лёвёрд ёрцыд Рахизфар-
сы районы муниципалон
сконды сёргълёууёг
Фрайты Сосланы Ар-
фёйы фыстёг.  Йё номёй
йын ёй радта районы бы-
нёттон хиуынаффёйады
администрацийы сёргъ-
лёууёг Мырыкаты Хъазы-
бег.  
Сё уёздан ёмхъёуккаг

ёмё рёвдауёндоны
сёргълёууёг Цыдаты Ро-
зёйён йё  ацы хорзёхы
тыххёй арфё ракёнынмё
хъёуы Культурёйы галуан-
мё, канд Рахизфарсы ра-
йоны бынёттон хиуынаф-
фёйады администрацийы
бёрнон кусджытё нё
сёмбёлдысты, фёлё ма
дзы  архайдтой ёмё йын
йё бирёвёрсыг хъомыла-
дон ёмё ёхсёнадон ар-
хайды тыххёй зёрдиаг
бузныджы ныхёстё  загъ-
той РЦИ-Аланийы Парла-
менты депутат Уататы Зе-
лим, районы ахуырады,
спорты ёмё физикон
культурёйы управленийы
сёргълёууёг Цъёхилты
Олег ёмё иннётё.
Йё уды рухс ёнкъарён-

тёй, йё арф зондёй За-
манхъулы сабитёй бирё
фёлтёрты зёрдёты  Ро-
зё байтыдта хорз мыггёг-
тё. Йё  бёркадджын тау-
тё та ныр хъёубёсты
фарныл удварны ёмё зон-
ды бёркад ёфтауёг кёй
сты, ууыл дзурёг у, ёрё-
джы рёвдауёндон "Цин"-
ы ног сёргълёууёгёй
нысангонд кёй ёрцыд, йё
рёздёры хъомылгёнинаг
Хъуысаты Зёринё.  Нё
зёрдё йын  зёгъы, цё-
мёй йё рухстауёг ёмё
хъомылгёнёг  хистёр Цы-
даты Розёйы арёзт фар-
ны фёндагыл   куыд цёуа
ноджы стырдёр уёлахиз-
тём!  

ГАСАНТЫ Валери

Сабиты  цинёй  куы  цёрай…  
Нёудзар быдыр  алыхуызон дидинджытёй лё-

джы зёрдё куыд рухс кёны, афтё адёймаджы
цёрёнбоныл та тыхёфтауёг сабитё вёййынц.
Сё алчидёр раст зондыл хёст уа, ёмё сё хъыс-
мёты фёндаг ёнёцам рауайа, ууыл та, фыцца-
джыдёр, ныййарджытё ёмё рёвдауёндётты
хъомылгёнджытё бацархайынц. Ахём хатдзёг
скёнён ис  Заманхъулы рёвдауёндон "Цин"-ы
раздёры сёргълёууёг, Адёмон ахуырады кусёг
ЦЫДАТЫ Розёйы  цардвёндаг ёмё рухстауён
фёндёгтыл лёмбынёг афёлгёсгёйё. 

Цёрёнбонты не 'взаджы уёззау уавёрыл дзурынёй
нёхи 'взёгтё цъиуы 'взёгтёй лыстёгдёр систы. Дзур-
гё нё — хъарджытё дёр ма йыл кёнём. Ёмё уый
кёйдёрты зёрдёмё нё цёуы. Фёлё, уё хорзёхёй,
разындзён ахём адёймаг, барвёндонёй зарёджы
бёсты хъарёг чи равзара? Уёдё йё зёгъём ёргомёй:
цалынмё ёвзагаразыны фёндагыл фёстёмё фёкёс-
фёкёсгёнгё цёуём, цалынмё афтё хъуыды кёнём,
нё иу кёнё нё иннё уынаффё, мыййаг, уырыссёгты,
сомихёгты, дзуттёгты ё. а. д. зёрдёмё куы нё фёцё-
уа, зёгъгё, уёдмё нё нацийы абоны тёккё дудгёдёр
фарста,  нё мадёлон ёвзаг бахъахъхъёныны фарста,
йё бынатёй нё фенкъуысдзён. 

ЦЫДАТЫ Розё ёмё МЫРЫКАТЫ Хъазыбег 

Алы удгоймаг ёмё зайёгой дёр
ёппётёй фылдёр уарзынц хуры
хъарм. Уалдзёджы куы фёхъарм

вёййы, уёд цёрёгойтё сёхи фёта-
вынц хурмё. Быдырты кёрдёг цъёх
адары, бёлёстё дидинёг калын рай-
дайынц хуры хъармы руаджы. Ёвёдза,
хур куы нё уаид, уёд зёххыл цард дёр
нё уаид, нё удгоймагён, нё зайёгой-
тён. Хуры хъармы рёвдаугё тынтё ёр-
хёссынц циндзинад ёппёт ёрдзён
дёр. Хуры руаджы нын ис цард, хъарм,
рухс. Кёд хур мигъбон зынгё нё фёкё-
ны, уёддёр бон рухс вёййы хуры руа-
джы.
Куыд тыхджын ёмё зынаргъ у хур ёп-

пёт ёрдзён дёр! О, фёлё кёд царды
искёмён сбарён ис хуримё, уёд,
ёвёццёгён, ёрмёстдёр ныййарёг
мадён. Адёймаг рухс дунемё куы фё-
зыны, уёд, фыццагдёр, мады хъарм
фёлмён хъёбыс банкъары. Гъе уымён
базоны сывёллон ёппёты разёй мады
ном дзурын. Дзурын куы нё ма базоны,

уёддёр йёхи мадмё фёивазы. Йё
фыццаг скуыдёй дёр йё рёвдауёг ный-
йарёг мад вёййы.
Мадён йё хъёбултён сёхицён кёс-

тёртё куы фёзыны, уёддёр ын сывёл-
лёттё вёййынц, се стырёй дёр сын
вёййы сё рёвдауёг, сё зынтё сурёг.
Ныййарёг мады тыхджын уарзтыл дзыр-
ды дёснытё фыстой раджы дёр, ныр
дёр, фёлё нё уыдзён ахём рёстёг,
афтё зёгъён кёд уа: "Ёгъгъёд у, ный-
йарёг мадыл фыст фесты хуыздёр
дзырдтё, зарджытё, кадджытё". Ный-
йарёгыл дзурын ёвидигё суадонёй
уёлдай нёу: йё уарзтыл, йё мастыл, йё
фыдёбёттыл. Мёнгён афтё нё фёзё-
гъынц: "Мады тухитё ничима бафыста".
Уёдё кёд искёмён сбарён ис хуримё,
уёд, фыццагдёр, ныййарёгён, ёмё йё
царддёттёг хур куы хонём, уёд нын
рёдыд нё уыдзён.

ДОЙАТЫ-ДРИАТЫ Розё,
пенсиисёг, Джызёл

Фыссынц "Рёстдзинад"-мё 

Мад — царды хур

Саухалы хёрёфырт
Азёйыл цавёрдёр
лёппу дзуры, фёлё
йын чызг нё комы.

— Ахём хивёнд чызг
никёмё уыдзён. Йё
къёхтё ныццавта
"нё", зёгъгё, — хъаст
кёны чызджы мад Сау-
халён. 

— Лёппу цы кусёг у?
— фёрсы Саухал. 

— Йёхицён, дам,
дзулфыцён ис...

— Уёдё йём уёд
ёхца дёр хъуамё би-
рё уа? 

— Ис, дам, ём дзы...
— Мё хо, куыд кё-

сын, афтёмёй дё чыз-
джы фенамонд кёнын-
мё хъавыс. Ёнхъёл
дён, дёхи дын мах
уёй нё акодтам Къё-
бултём.
Азё Саухалы ныхёс-

тё фехъуыста, ёрбаз-
гъордта ёмё йыл ныт-
тыхст.

—Мё рёсугъд хё-
рёфырт, цавёрдёр
ёфсапъё лёппу, дам,
дё куы куры, уёд ын
цёуылнё комыс? —
Саухал чызджы дзык-
кутё адаудта.
Чызг йё сау рёсугъд

цёстытыл даргъ цёс-
тыхаутё ёруагъта
ёмё зёхмё ныккаст: 

— Нарты Уырызмёг
дёр ма дзы лёппу...
Зёронд хъебре у, зё-
ронд...

— Фёлёуу-ма, фё-
лёуу, мё гыкъына,
ёмё йын йё сёрён не
сфыцынёй тёрсыс? —
бахудти Саухал, — но-
гираг арахъимё дойнаг
дуртё дёр сфыцдзыс-
ты!

СЛАНТЫ Руслан

Ахуд ёмё
фылдёр
фёцёрай

Сёр

Ирон дамгъёйы цыртдзёвён Куырттаты комы

ПРИНИМАЕМ
металлолом, дорого.

Выезд в удобное для вас время 
в любой район республики. 
Демонтаж по необходимости 
и взвешивание точных весах. 

Расчет сразу, прием (загрузка), вывоз.
ТЕЛ.: 8-962-745-43-40.

ПРОДАЮ
муку из белой

промытой кукурузы,
1 кг — 80 руб. 

Возможна доставка.
ТЕЛ.: 

8-918-721-59-37.

Пошив матрацев 
и одеял, есть 
в наличии и на 
заказ;стирка 

и ческа шерсти.
ТЕЛ.: 

8-989-037-18-04.

Бетонные работы,

кладка блоков, 

облицовка 

кирпичом, 

кладка каминов.

ТЕЛ.: 

8-906-449-76-85.

ГГГГааааззззеееетттт     ““““РРРРёёёёссссттттддддззззииииннннаааадддд””””
хицён адёймёгтёй, куыстуёттёй, кооператив-

тёй, алыхуызон фирмётёй, кинотеатртёй, клубтё
ёмё салонтёй асламдёр ёргътёй исы алыхуызон
хъусынгёнинёгтё, бёрёгбётты, куывдты, чын-
дзёхсёвты ёмё райгуырён бонты фёдыл арфё-
тё, тёфёрфёстё, мысён бонты ёрмёджытё,
рекламё, уыимё — газеты радон, науёд та хёстёг-
дёр номыртём.

КУСГЁ БОНТЁ — къуырисёр, дыццёг, ёртыццёг,
цыппёрём, майрёмбон  (9 сахатёй 18 сахатмё).

22225555--66667777--00003333

Ремонт 
холодильников и 

стиральных машин.
ТЕЛ.: 

8-963-377-80-00; 
8-909-476-90-00.

Мыхуыргонд цёуы 
акционерон ёхсёнад 

“Ирыстон-
полиграфсервис”-ы

"Рёстдзинад" цёуы къуыри 5 хатты

Газет уадзынц: РЦИ-Аланийы Парламент, 
РЦИ-Аланийы Хицауад, паддзахадон бюджетон 

кусёндон "Республикон адёмон 
газет "Рёстдзинад"-ы редакци"

Газет регистрацигонд ёрцыд Бастдзинады, информа-
цион технологитё ёмё дзыллон коммуникациты къаба-
зы архайдмё цёстдарды федералон службёйы РЦИ-

Аланийы управленийы 
2012 азы 30 мартъийы 

(регистрацион номыр ПИ № ТУ 15-00063)

ПРОДАЕМ

чистый, просеянный

чернозем в мешках. 

Доставка.

ТЕЛ.: 

8-928-856-90-89; 

8-928-856-90-83

(Руслан).

РЕКЛАМЁ, ХЪУСЫНГЁНИНЁГТЁ

Номыры радгёс редактор — Салхъазанты Светланё.
Рауагъды редактор — Баскаты Эльзё.
Дизайн: 1-аг ёмё 2-аг фёрстён  — Халиты Изё;

3-аг ёмё 4-ём фёрстён — Гуыцмёзты Зёринё.
Корректортё: 1-аг фарсён — Гаглойты Наташё;

2-аг фарсён — Фёрниаты Мёдинё;
3-аг фарсён — Дзоцъиты Тамарё;
4-ём фарсён — Кёлухты Фатимё.

Барадон фётк Конкурс

Нёлгоймёгты чемпио-
наты цы 122 боулингисты
ерыс кодтой, уыдоны
'хсён ёппёты арёхст-
джындёр разынд Ирысто-
ны минёвар, спорты мас-
тер Плиты Олег.
Ерыстё фыццаг цы-

дысты дёлкъордты. Уым
ёппёты хуыздёр йёхи чи

равдыста, уыдон уый фё-
стё астёй тох кодтой чем-
пионаты 1-аг бынат бацах-
сыныл.
Плиты Олег йё дёл-

къорды цы ёхсёз ныхмё-
лёууёгимё фембёлд,
уыдоныл фёуёлахиз
ёнёкъуылымпыйё ёмё
ерысты 1/4 хайы фембёлд
Татарстаны номёй хъазёг
мёскуыйаг боулингист
Сергей Андреевимё. Сё

фембёлд рауад тынг цы-
мыдисаг ёмё ахицён
246:203 хыгъдёй Плийы-
фырты пайдайён.
Ерысты ёрдёгкёрон-

бёттёны (1/2 хайы)  Оле-
джы ныхмёлёууёг уыдис
дунеон къласы спорты
мастер Иван Семенов.
Уый бирётё нымадтой

ёппёты тыхджындёрыл,
ёмё уымён уыдис фидар
бындур.
Иван Семеновёй уёл-

дай иу хъазтён 300 оч-
койы ёрёмбырд кёнын
никёмён ма бантыст.
Ахём тыхджын боулин-
гистыл фёуёлахиз уёвын
нымад у хорз ёнтыстыл,
ёмё уый йё къухы баф-
тыд Плиты Олегён. Сё
хъазт ахицён 248:173

хыгъдёй Оледжы пай-
дайён.
Кёронбёттёны Оле-

джы ныхмё фёлёууын нё
бафёрёзта Омскы об-
лёсты номёй ерысгёнёг,
мёскуыйаг спорты мастер
Никитё Кузнецов дёр.
Ацы фембёлд Олег рам-
былдта 245:152 хыгъдёй
ёмё ссис Уёрёсейы
чемпион. 
Плийы-фырт ссис Ирыс-

тон ёмё ёгас Цёгат Кав-

казы боулингисттёй Уё-
рёсейы фыццаг чемпион. 
Ёнёмёнг, уый у стыр

ёнтыстдзинад, ёмё йын
зёрдиаг арфё кёнынц га-
зет "Рёстдзинад"-ы кус-
джытё! Нё арфётё сём-
бёлёнт, Плиты Олег йёхи
кём цёттё кодта, уыцы
боулинг-клуб "Дарьял"-ыл
дёр!

БАСКАТЫ Уырызмёг

Барадхъахъхъёнджыты ныхасмё гёсгё, ацы азы 13
апрелы 17 сахаты ёмё 10 минутыл  Дзёуджыхъёуёй
Ёрыдонмё паддзахадон фёндаджы кёрон лёууёг
"Toyota Land Cruiser 150" хи хёдтулгёйы мидёг сёры
нёмыгдзёфимё кёй ссардтой, уыцы 73-аздзыд нёл-
гоймаджы ёвёстиатёй баластой Ёрыдоны районы
центрон рынчындонмё. Хъыгдардбаййафёг нёлгоймаг
амард.
Уёрёсейы Слестгёнён комитет ёмё регионы Мид-

хъуыддёгты министрады кусджытё иумёйагёй кёй
баххёст кодтой, уыцы оперативон-агурён мадзёлтты
фёрцы фыдракёнд саразынёй гуырысхойаг нёлгой-
маджы баурёдтой. Уыцы адёймаг фыццаг къорды инва-
лид кёй у ёмё йё йе 'нёниздзинады уавёрмё гёсгё
слестгёнён ахёстоны дарён кёй нёй, уыдёттё ны-
майгёйё, тёрхондон рахаста хёдзарон уагёй ахст
адёймагыл ёй банымайыны уынаффё.
Барадхъахъхъёнджытё фыдракёнды ёппёт ёууёл-

тё ёвзарынц.

УФ-йы Слестгёнён комитеты 
цёгатирыстойнаг управленийы 

пресс-службё

Уый арёзт цёуы РЦИ-
Аланийы Ахуырад ёмё
наукёйы министрады
ёмё  нё республикёйы
Ахуыргёнджыты зонын-
дзинёдтё бёрзонддёр-
гёнён институты хъёп-
пёрисёй дёсём аз. Кон-
курсы хёстё сты мадёлон
ёвзаджы ахуыргёнджыты
фёлтёрддзинад хъёздыг-
дёр ёмё мидисджындёр

кёнын, методикон  ёмё
интерактивон  технологи-
тыл арфдёр  ёмё  бёл-
вырддёр  архайын.
Конкурсы  архайдтой

нё республикёйы алы ра-
йонтёй  ирон ёвзаг  ёмё
литературёйы  ахуыргён-
джытё  фарастёй. Се
‘ппёт   дёр равдыстой
бёрзонд  профессиона-
лизмы  ёмвёзад. Бацёт-
тё  кодтой сё  равзёрст
дёсныйады  истори  ёмё
дарддёры  куысты  фё-
дыл цымыдисаг  презента-
цитё. Бацархайдтой  жю-
рийы  размё  рахёссын,
нырыккон  ахуырады  ме-
тодикон  амынддзинёдты

хъёздыг ёрмёджытёй
пайда  кёныны  темё, ау-
диториимё  архайыны ён-
тыст бёрёггёнёнтё. 
Мадзалмё ёрбацы-

дысты РЦИ-Аланийы ахуы-
рад ёмё наукёйы ми-
нистры  хёдивёг Дзанай-
ты Марк ёмё  министра-
ды  национ  ахуырады ха-
йады  сёргълёууёг  Нё-
куысаты  Иринё. 

— Конкурсён стыр аха-
дындзинад ис. Ирон  ёв-
заг ёмё литературёйы
ахуыргёнджытён дётты
ноджы  фылдёр  фадёттё
ёмё  гёнёнтё  сё  педа-
гогон  куысты  ногдёр тех-
нологитёй пайда кёны-
нён, ахуырадон архайд
сфёлдыстадимё бабёт-
тын ёмё афтёмёй ног
методикон амынддзинёд-
тыл  бакусынён.  Ирон
ёвзаджы ахуыргёнджы-
тёй  хуыздёр  ничи  кусы
скъолаты. Кёд  абон  ма-
дёлон ёвзаг  хъуысы, уёд
уый — уё фёрцы. Ми-
нистрадёй цы аразгё у,
уыцы хъуыддёгтыл иумё

архайдзыстём гёнён
ёмё амалёй. Фёлё нё
уавёртё алкёд нё амо-
нынц   ёппёт лыггёнинаг
фарстатё сёххёст кё-
нын.  Ёрёджы сарёзтам
ёмбырд ёмё  ныхас  код-
там  9-11  кълёстён  ирон
ёвзаг ёмё литературёйы
ахуыргёнён чингуытё
саразыныл. Ног ахуыры
азмё  кёд  нё  аййафём,
уёддёр уый фёстё дыу-
уё-ёртё мёймё алы
скъола дёр райсдзён
чингуытё, — дзырдта
Дзанайты Марк. 
Нёкуысаты Иринё та

куыд радзырдта, афтё-

мёй конкурс арёзт у
дыууё  фёлтёрёй:

— Кёй зёгъын ёй хъё-
уы, ёнцон нё уыдзён  ма-
хён  хуыздёр ахуыргёнё-
джы равзарын, уымён
ёмё иууылдёр сты  фёл-
тёрдджын ёмё дёсны
специалисттё. Алкёмё
дёр — йёхи методикон
цымыдисаг амынддзинёд-
тё, йёхи ёвёрёнтё
ёмё  ногдёр технологиты
куыст, — загъта  Нёкуыса-
ты  Иринё. 

ДАДТЕТЫ Тамилё
Къам систа

ХЪАЙЫРТЫ Дианё

Мёздёггёгтё дзыллон
хабархёссёг фёрёзты
фёрцы бынёттон адми-
нистрацийён цалдёр хат-
ты бафёдзёхстой ёнёхи-
цау куыйтимё  баст фарс-
та алыг кёнын.

— Ёз цёрын "ДОС"-ы
микрорайоны ёмё алы
хатт дёр уынгмё тёрс-
гёйё рацёуын, уымён
ёмё ёнёхицау куыйтё
хёдзёртты кёртытё ёмё
сывёллётты хъазён фёз-
ты сбирё сты. Ацы цёрё-
гойтё уынгты цёуёг
адёммё куыд лёбурынц,
уый цалдёр хатты федтон.
Адём сё сывёллёттён
куыйтёй тёрсынц. Мёз-
дёггёгтён ёнёхицау
цёрёгойтёй тёссаг у
канд уый нё, фёлё ма
ёхсёвы куыйты дзёгъёл
рёйд адёмы хъыгдаргё
дёр кёны. Уымёй уёл-
дай, цёрёгойтё контей-
нертёй бырёттё ных-

хёлиу кёнынц, — зёгъы
мёздёггаг Тамарё Але-
хина.
Фиппаинаг: фарон ап-

релы Мёздёджы ёнёхи-
цау куыйтё 11-аздзыд
чызг ёмё йё мадмё ба-
лёбурдтой. Хъыгдардбай-
йафёг сылгоймаг куыйты
балёбурды тыххёй, хъу-
сынгёнинаг социалон хы-
зёджы куы ныммыхуыр
кодта, уёд бёстёйы
Слестгёнён комитеты
цёгатирыстойнаг управле-
ни ацы цауы ёууёлтё
равзёрста.
Амёй размё дзыллон

хабархёссёг фёрёзтё
куыд фехъусын кодтой,
афтёмёй Мёздёг, Ёры-
дон ёмё Дзёуджыхъёуы
ёнёхицау цёрёгойтён
сёрмагонд бынёттё са-
разынён рахай кёндзыс-
ты 105 милуан сомы.

Нё уацхёссёг

Лыггёнинаг фарста Таурёгъ

Ёнёхицау 
куыйтё

Мёздёджы цёрёг адём горёты уынгты сби-
рё уёвёг ёнёхицау куыйтёй хъаст кёнынц.
Балтё кёмёй рауайынц, бынёттон адём уыцы
цёрёгойтёй тёрсынц.

Адёймаджы амардта Ёвзаджы ёвёрёнтё
Ирон ёвзаджы бёрёгбоны кадён нё респуб-

ликёйы бирё цымыдисаг мадзёлттё арёзт ёр-
цыд. Уыдонёй иу — ирон ёвзаг ёмё литерату-
рёйы ахуыргёнджыты ёрвылазон ёркаст  " Ме-
тодикон ёвёрёнтё". 

Боулинг

Плиты Олег — 
Уёрёсейы чемпион!

Спортивон фидиуёг

Боулингёй Уёрёсейы чемпионат нёлгоймёгтё
ёмё сылгоймёгты 'хсён ивгъуыд къуырийы
фёстаг бонты цыдис Бетъырбухы.

Цёгатирыстойнаг слестгёнджытё 49-аз-
дзыд ногираг нёлгоймаджы аххосджын кё-
нынц адёймаджы амарынёй.

Аивад

— Концерты програм-
мёмё кёй бахёсдзысты,
музыкалон классикёйы
уыцы уацмысты тематикё
баст у Уёрёсейы истори
ёмё адёмон таурёгътёй
ист фёлгонцтимё. Зынд-
гонд музыканттё, Уёрё-
сейы национ фёсивёдон
симфонион оркестр ёмё
365 адёймагёй арёзт за-
рёггёнджыты иумёйаг
къорд азардзысты хъуыст-
гонд уырыссаг компози-
тортё Кастальскийы,
Глинкайы, Чайковскийы,
Римский-Корсаковы, Рах-
манинов ёмё Скрябины
уацмыстё, — загъта ком-
пани "Росконцерт"-ы
пресс-службёйы минё-
вар.
Концерты архайдзысты

Мариинаг театры разамо-
нёг, дирижер Гергиты Ва-
лери, пианист Денис Ма-
цуев, Мёскуыйы К. Ста-
ниславский ёмё В. Неми-

рович-Данченкойы номыл
академион музыкалон те-
атры солисткё Хиблё
Герзмава, Уёрёсейы
Стыр театры солисткё
Хъуылаты Агуындё, "Гели-
кон-оперё"-йы солист
Игорь Морозов ёмё ён-
дёртё.
Зарёггёнджыты иу-

мёйаг къордмё хаудзыс-
ты Мёскуыйы синоды за-
рёггёнджытё. Уёрёсейы
А. Юрловы номыл пад-
дзахадон академион ка-
пеллёйы зарёггёнджы-
тё, А. Свешниковы номыл
паддзахадон академион
уырыссаг зарёггёнджыты
къорд, зарёггёнджыты
стыр академион къорд
"Къордгай зарыны дёсны-
тё" ёмё ёндёр коллек-
тивтё.
Телеканал "Россия К"

концерт комкоммё уагёй
ёвдисдзён.

("ТАСС")

Гергийы-фырт  
концерты  архайдзён

24 майы, Славянаг фыссынад ёмё культурёйы бон,
зындгонд артисттё Мёскуыйы Сырх фёзы равдис-
дзысты бёрёгбоны концерт.

Фестивал

Цёгатирыстойнаг делегаци ацыд
Самарёмё нё республикёйы но-
мёй фестивал "Уёрёсейы студентон
уалдзёджы" кёронбёттёны ар-
хайынмё.
Цёгат Ирыстоны Фёсивёды

хъуыддёгты комитет куыд фехъусын

кодта, афтёмёй делегацимё хауынц
40 адёймаджы — регионалон "Сту-
дентон уалдзёджы" уёлахиздзаутё.
Уыдон архайдзысты сфёлдыстадон
фестивалы алыхуызон номинациты.

"Уёрёсейы студентон уалдзёг"
цёуы 24 майы онг.

Нё уацхёссёг

Кёронбёттёны архайдзысты

САЖЕНЦЫ 
ОТ 150 РУБ.
и многое другое.

магазин “БОГАТЫЙ САД”
Адрес: ул. Чапаева, 1. ТЕЛ.: 8-928-859-59-99.

Иу мёгуыр лёг
гёнахы  сёр сис
амадта, ёмё  йё

дымгё куыддёр ёгъ-
дауёй раппёрста. Уыцы
рёстёг  йё  бынты  иу
хъёздыг лёг ёрбацёй-
цыд, ёмё йё мёгуыр лёг
йё быны амардта.

Хъёздыг  лёджы  ёф-
сымёр мёгуыр лёджы
тёрхондонмё радта, фё-
лё тёрхондоны кусджы-
тён дымгёйы тыххёй сё
бон уынаффё рахёссын
нё бацис ёмё ёххуыс
бацагуырдтой Сырдонёй.
Сырдон  ёрбадт  тёр-

хондоны  ёмё дзуры
хъастгёнёгмё:

— Бавдёл ёмё ды дёр
гёнахы  сёрмё схиз, дё-
хи мёнё ацы мёгуыр лё-
гыл раппар ёмё йё дё
быны амар!

— Ау, ёмё йыл куы нё
сёмбёлон, уёд лыстёг
пырх нё ныууыдзынён?

— Ёнёзонд,  ёнёзонд!
Ёмё  ацы мёгуыр лёг
дёр де 'фсымёрыл  куы
нё сёмбёлдаид, уёд ха-
лоны айчы хёлд нё фё-
уыдаид?
Ёмё мёгуыр лёг сраст

ис.
(Рёстдзинад”-ы

архивёй)

ССыыррддоонныы  ттёёррххоонн

